
Fija e makaronés ndodhej mbi trotuar. Ishte e trashé dhe
e kthyer, me njé vrimé brenda nga fillimi deri né fund.
Ishte e pérlyer me pak salcé djathi té thaté dhe me balté.
E mora, e fshiva nga pislléqet dhe, duke pérshkruar me
sy fasadén e vjetér té dritareve té godinés 93 né rrugén
“Dife”, e ngrita véshtrimin lart, drejt qiellit veror. Asnjé
re dhe, para sé gjithash asnjé nga ato vijat e bardha té
tymit q€ 1éné€ avionét pas. Pérvec késaj, mendova, dritaret
e avionéve nuk hapen, qé t€ mund té flakésh ushqime
jashté.

U futa né pallat, ngjita me nxitim deri né katin e treté
shkallét e lyera me bojé té verdhé dhe, 1 rashé ziles sé
zonjés Dashuri. Si ¢do té shtuné, ajo kishte véné né floké
bigutina t€ médha shuméngjyréshe.

-Mund té jeté rigatoni. Po salca né ¢do rast &shté
gorgonzola, - konstatoi ajo. — Sa 1 miré je qé ma prure
mua fijen e makaronés, shpirt, po nuk e kam flakur uné
nga dritarja. Pyet njé heré Ficken.

Ajo mé zbardhi dhémbét, 1 ra kokés me gisht,
spérdrodhi syté dhe pa lart. Ficke banon né té katértin.
S’e duroj dot dhe, né fakt nuk besoj se makarona &shté
e tija. Zonja Dashuri ishte zgjedhja ime e paré, pasi ajo
shpesh flak ndonjé gjé nga dritarja, pér shembull, vitin
e kaluar, hodhi televizorin. Pesé minuta mé voné flaku
pérjashta edhe burrin, gjithsesi vetém nga apartamenti.
Pastaj erdhi te ne dhe néna u detyrua t’i shtinte njé goté.



- Ka té dashur!- kishte deklaruar ajo e déshpéruar. —
Té paktén té ishte mé e re se uné, lopa idiote! Mé hidh
dhe njé!

Megenése televizori kishte pérfunduar né plehra dhe
burri 1 kishte ikur, ditén tjetér, pér té ngushélluar veten,
kishte bleré njé televizor me ekran té sheshté, shumé shik
dhe njé DVD-Player. Q& atéheré ne shohim heré pas
here bashké ndonjé film me dashuri apo ndonjé triller,
por vetém né fundjavé, kur zonja Dashuri ka mundési
té ngopet me gjumé. Gjaté javés punon né dyqanin e
mishit né Karshtad, né Hermanplatc. Atje &shté aq ftohté
sa duart e saj jané gjithnjé krejt té kuqe.

Duke paré televizor hamé brusketa me sallam dhe
vezé ose salmon. Kur shohim filma me dashuri, zonja
Dashuri mbush plot, té paktén dhjeté kartopeceta, po
né fund shpérthen gjithnjé né té shara, se tani qé djali
dhe vajza ishin lidhur fillonte tamam mjerimi, po kété
ata sigurisht nuk e tregojné kurré né filma. C’'mashtrim 1
gelbur! — Edhe njé brusketé, Riko?

-Do té takohemi né darké, €2- mé thirri zonja Dashuri,
kur uné u sula me vrap drejt té katértit, duke 1 marré
shkallét dy e nga dy.

-Sigurisht!

Dera e saj u mbyll, kurse uné trokita te Ficke.Te Ficke
duhet té trokasésh gjithnjé se e ka zilen e prishur, ndoshta
qé€ nga viti 1910 kur éshté ndértuar pallati.

Prit, e prit, e prit.

Fésh, fésh, fésh pas derés sé trashé prej ndértese té
vjeter.

MEé né fund u shfaq Ficke dora veté, si zakonisht me
pizhamet blu t€ errét, me viza gri pér s€ gjati. Fytyra e
tij e rrudhosur ishte gjithé qime dhe nga té gjitha anét 1
binin flokét e pakrehura.

-Vérteté, ¢faré pisanjosi!

Njé eré e réndé myku m’u pérplas né fytyré. Kush e
di se ¢’'mbante atje brenda. N€é apartament, dua té them,
jo né koké. U pérpogqa té shihja pas kurrizit té tij pa réné
né sy, po ai mé pengonte pamjen. Me géllim! Kisha qené
né té gjitha apartamentet e godinés, vetém tek 1 Fickes jo.
Nuk mé 1€ té hyj se nuk mé duron dot.

-Ah, budallai 1 voggl, - hunggériti ai.

Kétu mé duhet té sqaroj se mua mé quajné Riko
dhe se jam fémijé 1 infratalentuar. Kjo do té thoté qé
uné, megjithése mund t€é mendoj shumé, né shumicén
e rasteve mé duhet pak mé shumé kohé se njerézve té
tjeré. Nuk ma ka fajin truri, 1 cili éshté 1 njé madhésie
krejt normale. Po ngandonjéheré mé bien disa gjéra dhe,
fatkeqgésisht, nuk e di kurré mé paré se né ctaré vendi.
Pérve¢ késaj, jo gjithmoné arrij té pérqendrohem kur
tregoj ndonjé gjé. Né shumicén e rasteve humbas fillin
e kuq, gjithsesi uné besoj se éshté 1 kuq, se mund té jeté
edhe jeshil apo blu dhe, pikérisht kétu géndron problemi.

Ngandonjéheré koka mé béhet aq rrémujé si té ishte
tambur Bingoje. Bingo luaj me mamané ¢do t€ marté né
klubin e pensionistéve “Grerézat Gri”. Grerézat jané me
qira né hapésirat komunitare té kishés. Nuk e kam idené
pse mamaja ka aq qejf té shkojé atje, se né té vérteté
ka vetém pensionisté. Disa, besoj, nuk shkojné kurré né

shtépi, se ¢do té marté kané veshur t€ njéjtat rroba, ashtu
si Ficke pizhamet e vetme dhe, disa prej tyre se ¢’mbajné
njé eré té ¢uditshme. Ndoshta nénés 1 duket mrekulli
vetém e vetém se fiton shpesh né Bingo. I shkélgen
fytyra nga gézimi sa heré ngjitet né skené pér té marré
pér shembull ndonjé canté té liré plastike —se né fakt,
pothuajse gjithnjé jané canta té tilla.

Pensionistét shumé rrallé e marrin vesh, se shumicés
prej tyre u varet koka mbi kartat e Bingos ose nuk e
kané mendjen tamam aty. Vetém disa javé mé paré, njéri
prej tyre po rrinte geté-qeté né tavolinén e tij, derisa
dolén dhe numrat e fundit. Kur té tjerét u larguan, ai
s’lévizi nga vendi dhe, kur pastruesja u pérpoq ta zgjonte,
kishte vdekur. Madje mamaja po vriste mendjen se mos
ndoshta kishte pas vdekur qé té martén e kaluar. Mua ai
s’'mé kishte réné kurré né sy.

-Eh, zoti Ficke, - ia béra uné. — Shpresoj té mos ju
kem zgjuar!

Ficke duket mé 1 vjetér se pensionisti qé u palos 1
vdekur né Bingo. Dhe vérteté 1 gelbur. Me sa duket edhe
ai nuk e ka té gjaté, ndaj rri gjithé kohés me pizhame,
madje edhe kur vete té béjé pazar tek “Edeka”. Po ge se
ndonjéheré bie 1 vdekur té paktén do té ishte 1 veshur me
rrobat e duhura. Q€ 1 vogél vuante nga zemra, 1 kishte
treguar Ficke njé heré zonjés Dashuri, ndaj 1 zihej fryma
shumé shpejt dhe pastaj, dikur BAM! Po mua mé duket
se edhe sikur té vdiste shpejt, prapéseprapé mund té
vishej miré ose té paktén té lante heré pas here pizhamet,
si pér shembull pér Krishtlindje.

Uné pér vete nuk do té doja té shembesha pérdhe tek
“Edeka” pérpara banakut té djathit dhe té qelbesha eré,
pavarésisht se mund té kisha vetém njé minuté qé kisha
vdekur.

Ngaqé Ficke mé kishte ngulur syté 1 zgjata pérpara
fytyrés fijen e makaronés.

— E juaja éshté kjo?

-Ku e more?

-N¢€ trotuar. Zonja Dashuri tha se ka mundési té jeté
rigatoni. Kurse salca éshté medoemos gorgonzola.

- Ishte vetém késhtu, - pyeti ai me mosbesim, - apo
ishte brenda ndonjé gjéje?

-Kush?

-Shko e bli njéheré ca tru! Makarona, budalla!

-Dhe njé herg, si ishte pyetja?

Ficke kapsalliti syté. Tani, mund té shpérthente né ¢do
minuté.

—Nése ishte atje mbi trotuar, makarona jote idiote, apo
brenda né ndonjé gjé?! Kaké geni, pér shembull.

- Ja ashtu, - ia béra uné.

-Atéheré ma jep ta shoh mé miré.

Ma rrémbeu fijen e makaronés dhe e rrotulloi népér
gishtérinj. Pastaj e futi — fijen e makaronés té zbuluar nga
uné- né gojé dhe e gélltiti poshté. Pa e pértypur.

Mbylli derén dhe VUUP!

Nuk &shté né rregull nga truté e kokés! Makaronén
tjetér qé do té zbuloj, kjo dihet tani, do ta pérlyej ekstra
me kaké geni dhe do ia sjell Fickes. Po té mé pyesé pastaj
nése ishte brenda ndonjé gjéje, do 1 them jo, kjo &éshté

salcé bolonjeze.
Oh, ¢’do vejé! Oh, ¢’do vejé!

© @

N¢é fakt do té kisha dashur ta krihja té gjithé pallatin me
fijen e makaronés, po tani mé kishte ikur, ishte zhdukur
pas dhémbéve té prishur té Fickes. E qava me lot. Késhtu
éshté gjithmoné kur humbet di¢ka: né fillim nuk té
duket aq e miré, po mé pas, papritur, té duket makarona
mé e miré né boté. Késhtu po 1 ndodhte edhe zonjés
Dashuri. N¢ fillim, dimrin e kaluar, nuk la gjé pa théné
pér té shoqin, se ishte njé kuroréshkelés 1 mallkuar, po
ndérkohé sheh filma me dashuri njérin pas tjetrit dhe do
té déshironte qé t’1 kthehej burri.

Doja té zbrisja nga Ficke né t€ dytin, po pastaj ndérrova
mendje. I rashé né fillim ziles sé apartamentit pérballé.
Aty banon 1 riu, g€ ka ardhur para dy ditésh. Nuk e kam
paré ende. Tani, megjithése nuk e kisha mé makaronén
qé kisha zbuluar, ishte rast 1 miré pér ta pérshéndetur.
Ndoshta mé ftonte té futesha brenda.Vdes té futem né
apartamentet e té tjeréve.

Pér shumé kohé ky apartament kishte gené bosh,
ngaqé ishte shumé 1 shtrenjté. Mamaja kishte menduar
njéheré ta merrte me qira, se né katin e katért ka mé
shumé drité se né té dytin, madje edhe pak pamyje,
sepse pérmes peméve mund té shohésh spitalin e vjetér

petashuq urban, qé ndodhet né anén tjetér té rrugés.

I riu quhet Limani Peréndimor. Késhtu shkruhet né
tabelén e ziles s€ tij. Ai s’ishte né shtépi, megjithaté u
ndjeva pak 1 lehtésuar. Ishte stresuese, pasi do t€ mé duhej
t’1 drejtohesha né emeér. Pér shkak té peréndimit dhe
lindjes e késhtu me radhé. Se uné e ngatérroj gjithnjé té
majtén me té djathtén, edhe né busull. Sa heré qé béhet
fjalé pér majtas dhe djathtas, né kokén time fillon té
rrotullohet automatikisht tamburi 1 Bingos.

Kur po zbrisja shkallét me vrap mé hipi inati. Sikur
Ficke t€¢ mos mé kishte prishur provén, do té kishte
gené njé dité e mrekullueshme pér té luajtur me
detektivé. Se rrethi i té dyshuarve ishte shumé 1 vogél.
Pér shembull, tani mund t’ia kurseja vetes katin e pesté
me dy apartamentet shik né atik. Runge-Blaveckét dje
ia mbathén pér pushime dhe Marraku, qé banon krah
tyre, nuk éshté dukur as dje e as sot. Ndoshta e ka kaluar
natén pérséri tek e dashura, g€ 1 lan edhe ndérresat. Njé
heré né disa javé e shohim Marrakun me njé thes té
madh plot me rroba atypari té dalé nga shtépia dhe pastaj
té hyjé pérséri, té dalé e té hyjé pérséri e késhtu me
radhé. Zonja Dashuri tha njé heré€ se éshté e tmerrshme
me kéta djemté€ e rinj sot, se pérpara kur dilnin merrnin
me vete vetém njé fur¢cé dhémbésh, kurse sot gjysmén
e dollapit me rroba. Sidoqofté, Marraku nuk ishte né
shtépi. N€é kutiné e tij postare, poshté né hyrje té pallatit,
ndodheshin ende reklamat e djeshme. Mua mé pélqejné
mé shumeé filmat kriminalé se sa ata me té ndukura, se
gjéra té tilla t€ bien si té thuash veté né sy.

Né rregull, me katin e pesté mbaruam puné. N¢ té
katértin banon Ficke dhe 1 riu me anét e horizontit né
emér. Né katin e treté, pérballé zonjés Dashuri, banon
Spici. Tek ai gjithsesi mund t’1 bija ziles vetém né darké,
se atij 1 bie bretku gjithé ditén e dités duke punuar si
teknik dhémbésh né njé laborator né Tempelhof.

N¢é katin mé poshté: néna dhe uné, kurse pérballé
gjashté Keslerét, po edhe ata kané ikur tashmé pér
pushime. Nga apartamenti né t€ dytin, proné e Kesleréve,
zbret njé shkall€ né nj€ apartament poshté, 1 cili gjithashtu
iu pérket atyre. Zotit dhe zonjés Kesler iu duhet shumé
vend pér fémijét e tyre té shumté.

Mé shumé isha gé€zuar pér apartamentin né té parin,
pérballé atij té Kesleréve, pra atij poshté atij t€ mamasé
dhe timit. Aty banojné Jule me Bertsin dhe Masudin. T¢
tre jané studenté. Por, fatkeqésisht pa praniné e makaronés
nuk mund t’1 vizitoja. Berts éshté krejt né rregull. Masudin
s’e honeps dot, se Jule ka réné né dashuri me até né vend
qé té bjeré me mua. Kaq njé heré pér njé heré pér kété.
Sikur té kisha filluar té pyesja thjesht njé heré atje, apo
te Momseni plak, administratori 1 pallatit- qé banon né
katin pérdhes.

I gjithi déshtim.

Pra, vrap né té dytin, né shtépi.

Kur hyra né apartamentin toné, néna ishte pérpara
pasqyrés sé arté me gjithé ato engjéj té vegjél me faqet
bucko, né korridor. Kishte ngritur lart deri né mjekér
bluzén e saj ngjyré qielli dhe po sodiste e merakosur
gjinjté, kush e di prej sa kohésh tashmé. Uné arrita té

shoh né pasqyré fytyrén e saj té menduar.

Shumé njeréz, para sé gjithéve burrat, kthejné kokén
kur mami kalon né rrugé. Sigurisht qé nuk del me
bluzén e ngritur lart, por ngaqé ka njé pamje fantastike.
Gjithnjé vishet me fund t€ ngushté super té shkurtér dhe
me ndonjé bluzé té shkurtér té hapur shumé pérsipér.
Kéto 1 kombinon me sandale me rripa me taka té larta
ngjyré argjendi apo floriri. Flokét e gjaté biondé té
shtriré 1 mban léshuar dhe pérvec késaj vé edhe shumé
byzylyké, varése dhe véthé g€ 1 tunden duke tringélliré.
Mé shumé mé pélgejné thonjté e saj, g€ jané shumé té
gjaté. Cdo javé mami ngjit mbi to dicka té€ re, si pér
shembull ndonjé peshk té vogél dekorativ vezullues, ose
né ¢do thua nga njé nuse pashke té vogél. Gjithnjé thoté
se ka njé turmé burrash gé e kané qejf kété, ndaj ajo ishte
aq e suksesshme né punén e saj.

- Njé dité kéto do té varen, - 1 thoshte néna pasqyrés
dhe mua. — Ja, po ju jap dhe dy, tre vjet, po pastaj do té
bien viktimé e forcés sé gravitetit. Jeta éshté njé kalendar
1 mallkuar, té cilit ¢do dité i shkulet nga njé fleté.

Forcén e gravitetit nuk e dija, ndaj m’u desh té
shfletoja. Pér t'u béré mé 1 zgjuar uné gjithnjé e kérkoj
gjithcka né fjalor. Ngandonjéheré edhe pyes, mamin apo
zonjén Dashuri ose mésuesin tim, zotin Vejmajer. Pastaj
ato qé gjej, 1 hedh né letér. Pak a shumé késhtu:

FORCA EGRAVITETIT: Po qe se ndonjé gj& &shté
mé e réndé se vetja, té térheq. Pér shembull, Toka

éshté mé e réndé se pothuajse gjithgka, ndaj nuk
bie asnje poshte pre) saj. Forcén e gravitetit e
ka zbuluar njé burré me emrin Isak Njuton. Ajo
éshte e rrezikshme pér gjinjté dhe mollét. Ndoshta
edhe pér g)éra té tjera t& rrumbullakéta.

-Po pastaj?- 1 thashé uné.

-Pastaj do té béj té reja, - ma ktheu mami e vendosur.
— Kétu né fund té fundit béhet fjalé pér asetet e mia
qarkulluese.

Ofshau, uli bluzén poshté dhe u kthye nga uné.

— Si 1a cove né shkollé?

-Ja ashtu.

Ajo nuk thoshte kurré gendra pér fémijét me nevoja
té vecanta, se e dinte sa e urreja.Vejmajeri kishte tre vjet
qé po mundohej mé kot pér té rregulluar goglat e Bingos
né kokén time. Nj€é heré mé vajti mendja t’'1 propozoja
qé ndoshta né fillim duhet té fikte makinén para se té
merrej me goglat, po pastaj e lashé fare. Kur nuk i shkon
mendja veté, fati 1 tij 1 keq.

-Po pse té thirri Vejmajeri edhe njé heré?- mé pyeti
mami. — Kujtove se dje ishte dita e fundit e shkollés?

-Pér njé projekt gjaté pushimeve. Dicka me té shkruar.

-Ti di dhe té shkruash?

Ajo rrudhi ballin.

—Cfaré?

- Vetém njé hartim, - mérmérita uné.

Céshtja ishte mé e komplikuar, po nuk doja t’ia tregoja
mamit para se té€ bé&ja ndonjé sprové té suksesshme.

-E mora vesh. — N& ballé iu zhdukén pérséri rrudhat.
— Ke ngréné ndonjé gjé, ndonjé doner apo...?

M'’1 trazoi flokét me doré, u pérkul dhe mé dha njé té
puthur né ballé.

-Jo.

-Pra, je 1 uritur?

-Sigurisht.

- Né rregull! Po pérgatis ca shkopinj peshku, - tha
duke u zhdukur né kuzhiné.

Uné e flaka cantén e shpinés nga dera e hapur né
dhomén time e pastaj vajta pas mamit e u ula né tavolinén
e bukés duke e soditur.

- Duhet té té pyes pér dicka, Riko, - mé tha mami
duke hedhur gjalpin né tigan.

Koka meé rréshqiti automatikisht mes supeve. Kur
mami mé pyet pér ndonjé gjé duke pérdorur emrin tim,
kjo do té thoté se ajo ka gené e shqetésuar qé mé paré
dhe, sa heré shqetésohet né shumicén e rasteve ka njé
arsye serioze. Me serioze uné nénkuptoj véshtiré. Me
veéshtiré nénkuptoj goglat e Bingos.

-Cfaré? — e pyeta me kujdes.

- Ka té bé&jé me Mister 2000.

Sa do té kisha dashur qé shkopinjté e peshkut té ishin
gati. Madje edhe njé budalla e merrte me mend se ku
donte té dilte kjo bisedé. Mami hapi frigoriferin duke

gérvishtur dhe duke e ngritur me thiké né sirtarin e
ngrirjes, ku pakoja me shkopinj peshku ishte ngjitur nga
té ngrirét nén njé shtresé akulli blu. — Ka liruar prapé njé
fémijé, - vazhdoi ajo. — Kété radhé njé nga Lishtenbergu.
Tashmé 1 pesti. A1 para kétij ishte nga ...

-Veding, e di.

Ndérsa ata té tre pérpara kétij nga Krojcbergu,
Tempelhofi, Sharlotenburgu. Ka tre muaj q& Mister
2000 e ka 1éné pa frymé gjithé Berlinin. Né televizion
kané théné se ndoshta ai éshté rrémbyesi mé 1 rafinuar 1
fémijéve 1 té gjitha kohérave. Disa e quajné edhe rrémbyesi
“ALDI” se rrémbimet e tij jan€ me ¢mim shumé té liré.
I josh vajzat e vogla né makinén e tij dhe ia mbath me to
dhe, pastaj iu dérgon njé letér prindérve:

T¢ dashur prindér, po doni t’ua kthej pérséri Lucille-Marien
tuaj té vogél, kjo ju kushton vetém 2000 Euro. Mendohuni
miré nése ia vlen té lajméroni policiné pér njé shume té tille
gesharake. Pérndryshe do t’ua kthej femijén tuaj pak e nga pak.

Deri tani té gjithé prindérit e kané lajméruar policiné
vetém pasi kané paguar dhe fémija 1 tyre ka mbérritur
1 tér1 pérséri tek ta. Por, 1 gjithé Berlini pret ditén kur
njé Lucille-Marie e vogél apo ndonjé Maksimilian nuk
do té mbérrijé 1 ploté né shtépi se prindérit kané béré
ndonjé gabim trashanik. Mund té ndodhé qé disa prej
tyre té gézohen shumé qé u kané rrémbyer fémijén dhe
ndaj nuk paguajné asnjé kacidhe hara¢. Ose jané té varfér
dhe kané vetém pesédhjeté euro apo raste té tilla. Po qe
se 1 jepni Mister 2000 vetém pesédhjeté Euro, nga fémija
ndoshta do t’iu mbetet vetém njé doré. Pyetja intriguese

